
CAP.nr.367/2023

GJYKATA E APELIT E KOSOVES NE PRISHTINE, nga gjyqtari individual, Hajriz Hoti, me
bashképunétoren profesionale, Besarta Sopaj, né ¢éshtjen pérmbarimore té kreditores, L... Z...
nga P...., té cilén me autorizim e pérfagéson, A... H..., avokat nga G..., kundér debitorit, Qeveria
e Kosovés- Ministria e Shéndetésisé- SHSKUK-sé, Qendra Klinike Universitare e Kosovés, me
seli né Prishtingé, me objekt té pérmbarimit borxh pér paga jubilare, duke vendosur lidhur me
ankesén e ushtruar nga debitori, kundér aktvendimit té Gjykatés Themelore né Prishtiné-
Departamenti Pérgjithshém, PPP.nr.390/2020, té datés;03.08.2021, me daté 28.02.2024, merr
kété,

AKTVENDIM

Refuzohet si e pa bazuar ankesa e debitorit, Qendra Klinike Universitare e Kosovés-QKUK, né
Prishting, ndérsa aktvendimi i Gjykatés Themelore né Prishtiné-Departamenti i Pérgjithshém,
PPP.nr.390/2020, i datés 03.08.2021, vértetohet.

Arsyetim

Gjykata Themelore né Prishtiné-Departamenti i Pérgjithshém, me aktvendimin
PPP.nr.390/2020, té datés;03.08.2021 né pikén | té dispozitivit e ka aprovuar pjesérisht
prapésimin e debitorit SHSKUK nga Prishtina ushtruar kundér urdhrit pérmbarimor P.Nr.168/20
té datés 27.02.2020, té lejuar nga Pérmbaruesi Privat, Zyra Pérmbarimore né Gllogoc, lidhur me
shumén prej 58.06 Euro. Né pikén Il té dispozitivit e ka refuzuar si té€ pa bazuar prapésimin e
debitorit SHSKUK né Prishting, ushtruar kundér Urdhrit P.Nr.168/20 té datés 27.02.2020 té
lejuar nga Pérmbaruesi Privat-Zyra Pérmbarimore H... H... né G..., lidhur me shumén prej 942.00
euro.

Kundér kétij aktvendimi né afatin ligjor ka ushtruar ankesé debitori pér shkak té shkeljeve té
dispozitave procedurale, konstatimit té gabuar dhe jo té ploté té gjendjes faktike dhe zbatimit té
gabuar té sé drejtés materiale, me propozim ge Gjykata e Apelit ne Prishtine, ta aprovoje ankesén
e te paditurés dhe aktvendimin me numér PPP.nr.390/2020, té datés;03.08.2021, té Gjykatés
Themelore ne Prishtine, ta prishé dhe 1éndén ta kthej né rigjykim dhe rivendosje ose té njéjtin ta
ndryshoj dhe ta hedhé poshté propozimin pér pérmbarim si té pa baze.

Gjyqtari individual i Gjykatés sé Apelit, i shqyrtoi shkresat e Iéndés, aktvendimin e atakuar dhe
pretendimet ankimore, né kuptim té nenit 3, paragrafi 2, té Ligjit nr.04/L-139 pér Procedurén
Pérmbarimore si dhe né kuptim té nenit 194 té LPK-sé, gjeti se ankesa e debitorit éshté e pa
bazuar.

Nga shkresat e 1éndés rezulton se kreditorja se me date 27.02.2020, ka paragitur propozim prané
Pérmbaruesit Privat H... H... , né territorin e Gjykatés Themelore né Prishtiné, pér caktimin e
pérmbarimit né bazé té Vendimit té Trupit Ekzekutiv té Inspektoratit t¢ Punés me numér
01Nr.21-192/134 té datés 25.02.2020, Pérmbaruesi Privat H... H... , né territorin e Gjykatés
Themelore né Prishting, me urdhrin pérmbarimor me numér P.nr.168/20 e datés 27.02.2020, e
ka aprovuar propozimin pér pérmbarim té kreditorit té pérmbarimit mbi caktimin e pérmbarimit.

Debitori pas pranimit t¢ vendimit pér pérmbarim ka ushtruar prapésim kundér Urdhrit
Pérmbarimor, me propozim pér gjykatén gé prapésimin e debitorit ta aprovoj si té bazuar, kurse
urdhrin pérmbarimor me numér P.nr.168/20 e datés 27.02.2020, ta anulojé dhe propozimin pér
pérmbarim té parashtruar nga ana e kreditorit ta hedhé si té pabazé.

Brenda afatit ligjor pérgjigje né prapésim ka ushtruar kreditorja, me propozim qé prapésimi i
debitorit té refuzohet né térési si i pa bazuar, ndérsa aktvendimi mbi caktimin e pérmbarimit té
mbetet né fuqi.

Gjykata e shkallés sé paré me aktvendimin, PPP.nr.390/2020, té datés 03.08.2021, e ka aprovuar
pjesérisht prapésimin duke vendosur sikurse né dispozitiv té aktvendimit té atakuar.

Né arsyetimin e aktvendimit té atakuar gjykata e shkallés sé paré ka theksuar se pas shqyrtimit
té prapésimit té debitorit dhe pérgjigjes né prapésim si dhe shikimit dhe vlerésimit té shkresave
tjera té 1éndés, ka gjetur se Aktvendimi pér lejimin e pérmbarimit éshté marré dhe caktuar né
bazé té dokumentit pérmbarues, i dhéné né proceduré administrative- Vendimet e Inspektoratit
té Punés 01Nr.21-192/134 té datés 25.02.2020, konform dispozités sé nenit 6 par.4 té Ligjit pér
Inspektoratin e Punés nr.2002/9 dhe nr.03/L-017, ankesa kundér vendimit-dokumentit
pérmbarimoré nuk e shtyn ekzekutimin, konform Nenit 24 paragrafi 5 t¢ LPP-sé, dhe se
prapésimi i debitorit i parashtruar kundér urdhrit pér pérmbarim, éshté i pa bazuar, pér faktin se
nuk pérmbushen asnjé nga shkaget e parapara né nenin 71 té LPP-sé, sepse debitori nuk ka ofruar
prova né mbéshtetje té pretendimeve té tij, e gé pér rrjedhojé nuk jané pérmbushur asnjé nga
kushtet pér anulimin apo shfugizimin e urdhrit pér caktimin e pérmbarimit. Po ashtu debitori nuk
ka ofruar prova qé e ka pérmbushur obligimin e tij si¢ ka gené i obliguar né baze té dokumentit
pérmbarues.

Gjykata e Apelit, vendimin e gjykatés sé shkallés sé paré e aprovon si té rregullt dhe té ligjshém,
pér arsye se aktvendimi i atakuar nuk éshté pérfshiré me shkelje thelbésore té dispozitave té
procedurés kontestimore nga neni 182 paragrafi 2, pika b), g), j), k) dhe m), té LPK-sé, dhe se
drejté éshté zbatuar e drejta materiale, e té cilat shkage ankimore gjykata e shkallés sé dyté i
vleréson edhe sipas detyrés zyrtare, né bazé té nenit 194 té LPK-sé.

Gjykata e Apelit si gjykaté e shkallés sé dyté duke i vlerésuar pretendimet ankimore té
mésipérme té parashtruar nga ana e debitorit, vleréson se té njéjtat jané té pa bazuara pér arsye
se kjo Gjykaté vleréson se urdhri pér pérmbarim éshté Iéshuar né pérputhje me dispozitat ligjore
té LPP-sé dhe até pér faktin se propozimi pér pérmbarim éshté béré né bazé té dokumentit té
pérmbarues —vendimit administrativ i pércaktuar me nenin 22 par.1 nén par 1.2 té kétij ligji i cili
pércakton se: “I. Dokumente pérmbaruese jané:1.2 1.2. vendimi pérmbarues i dhéné né
proceduré administrative dhe aktpajtimi (mé tej: ujdia);”, andaj duke u bazuar né dispozitén

ligjore té sipércituar kjo Gjykaté vleréson se urdhri pér pérmbarim éshté léshuar né pérputhje me
dispozitat ligjore né fugi dhe i pérmban té gjitha elementet e pércaktuara me kéto dispozita andaj
nuk ekziston asnjé shkak gé kjo Gjykaté té mos e pérkrah vendimin e gjykatés sé shkallés sé paré
si té drejté dhe té ligjshém.

Lidhur me pretendimin e debitorit se kreditorja ende pa pérfunduar procedura e ankimit ka
parashtruar propozim pér pérmbarim té vendimit té inspektoratit té punés, as ky pretendim nuk
géndron pér arsye se duke u bazuar né nenin 6.4 té Ligjit pér Inspektoratin e Punés, ankesa e
ushtruar kundér vendimit té Inspektoratit t¢ Punés nuk e shtyn ekzekutimin, késhtu gé nuk
ekziston asnjé pengesé ligjore gé vendimi né fjalé t& mos pérmbarohet.

Kjo Gjykaté véren se vendimi i organit administrativ, Inspektorati i Punés nuk e pérmban
klauzolén e pérmbarueshmérisé pér pérmbarueshméri, mirépo kjo Gjykaté vleréson se kjo nuk
paraget shkak qé vendimi si i tillé t&¢ mos ekzekutohet sepse né rastin konkret pérshtatshmérisht
do té aplikohen edhe dispozitat e Ligjit pér Procedurén Administrative.

Neni 24 par.3 i Ligjit pér Procedurén Pé&rmbarimore pércakton se: “Vendimi i dhéné né
proceduré administrative éshté pérmbarimor, po gé se i tillé &shté béré sipas rregullave me té
cilat éshté rregulluar procedura e tillé”’, ndérsa neni 144 i Ligjit pér Procedurén Administrative
paragrafi 1, nénpar.1.4 pércakton se: “Njé akt administrativ do té béhet i ekzekutueshém me. 1.4
njoftimin e palés me aktin e ndalimit té efektit pezullues té ankesés, né pajtim me paragrafin 3 té
nenit 130 té ketij Ligji”.

Né rastin konkret vendimi né bazé t€ t’ cilit &shté béré propozimi pér pérmbarim, né dispozitivin
e kétij vendimi, pala éshté njoftuar se ankesa nuk e pezullon ekzekutueshmériné e aktit
administrativ, andaj sipas vlerésimit té késaj Gjykate nuk ekziston asnjé pengesé ligjore pér té
mos u lejuar ekzekutueshmeéria e aktit administrativ né fjalé pér shkak se gjen mbéshtetje té ploté
né dispozitat ligjore né fuqi.

Meqgenése debitori me ankesé nuk ka paraqitur asnjé shkak me té cilin do té vértetonte se
ekzistojné arsyeje té cilat do té& bénin dokumentin té pa pérshtatshém pér tu pérmbaruar, Gjykata
e Apelit vleréson se gjykata e shkallés sé paré drejt ka vepruar kur e ka refuzuar prapésimin si té
pa bazuar duke vendosur sikurse né dispozitiv té aktvendimit té atakuar, andaj e mbéshtet
vendimin e gjykatés sé shkallés sé paré si té drejté dhe té ligjshém.

Kompetenca e Gjykatés sé Apelit pér té vendosur nga ana e gjyqtari individual né shkallé té dyté
bazohet né dispozitén e nenit 3 par. 2 t€ LPP, me t€ cilén éshté paraparé se ’né shkallén e dyté
vendimet i nxjerr gjyqtari individual”.

Nga sa u tha me larté u vendos si né dispozitiv té kétij aktvendimi né kuptim té nenit 77 dhe 17
té LPP-sé, lidhur me nenin 208 dhe 209, pika b), té LPK-sé.

GJYKATA E APELIT E KOSOVES NE PRISHTINE
CAP.Nnr.367/2023, daté;28.02.2024,
Gjyqtari,
Hajriz Hoti

